BAB 5

RUMUSAN DAN CADANGAN

5.0 PENDAHULUAN

Bab kelima merupakan bab terakhir dalam kajian yang dijalankan oleh
penulis. Dalam bab penutup ini, penulis akan mengemukakan rumusan bagi
keseluruhan kajian meliputi daripada bab pertama hingga bab keempat. Di samping
itu, penulis juga akan memberikan beberapa cadangan dan saranan kepada pihak-
pihak yang berkenaan sebagai satu tangunggjawab penulis terhadap kajian yang
dilakukan oleh penulis iaitu yang bertajuk “Isra iliyyat Dalam Manuskrip Melayu:

Kajian Terhadap Hikayat Mukjizat Nabi.”

5.1 RUMUSAN KAJIAN

Kajian mengenai Manuskrip Melayu merupakan kajian yang amat penting
untuk meneroka khazanah ilmu para ilmuan terdahulu. Berdasarkan kajian penulis
mengenai  “Isra iliyyat Dalam Manuskrip Melayu: Kajian Terhadap Hikayat
Mukjizat Nabi, ” penulis telah memfokuskan kajian terhadap Hikayat Bulan
Berbelah, Hikayat Nabi Bercukur dan Hikayat Mi‘raj Nabi. Di sini penulis dapat
membuat beberapa kesimpulan:

1. Kebanyakan manuskrip Melayu tidak mempunyai nama pengarang.

Di sini, penulis hanya mendapati nama pengarang pada manuskrip

Hikayat Mi‘raj Nabi sahaja, iaitu Abdullah bin Sulayman seperti
mana yang tertulis pada akhir halaman naskhah, iaitu: “Tamat ditulis
oleh Abdullah bin Sulayman pada tahun 1317.” Namun, penulis tidak
menjumpai maklumat terperinci mengenai pengarang naskhah ini.
Ketiadaan nama pengarang atau penyalin manuskrip adalah perkara
biasa. Ini disebabkan beberapa faktor, antaranya kesusasteraan
Melayu Lama tidak dianggap sebagai hak cipta perseorangan, bahkan
la dianggap sebagai milik masyarakat yang merupakan hak
kepandaian bersama. Kedua, jika ia diletakkan nama pengarang juga,
maka ia bukanlah hak cipta yang asli kerana pada zaman dahulu
belum terdapat alat-alat cetakan dan kerja menyalin dan menurunkan
sesuatu cerita memang ada dan ia tidaklah menjadi satu kesalahan.
Ketiga, sistem pemerintahan zaman dahulu adalah berbeza dengan
zaman sekarang, di mana raja mempunyai hak yang mutlak ke atas
rakyat. Oleh itu, setiap pengarang haruslah berhati-hati dengan setiap
apa yang dikarangnya.

Ketiga-tiga manuskrip hikayat ini dicipta bertujuan untuk
menyebarkan Islam mengikut suasana dan tempat tertentu untuk
dibacakan kepada masyarakat terutamanya ketika umat Islam
menyambut upacara keagamaan seperti Mawlid al-Rasal. Di samping
itu, ia bertujuan untuk membuktikan kebenaran kerasulan utusan
Allah bagi melemahkan musuh Islam serta untuk mengagungkan Nabi
Muhammad S.A.W sebagai nabi yang terakhir.

Metodologi yang digunakan pengarang manuskrip juga kebanyakan

adalah sama iaitu memulakan dan mengakhiri teks dengan kata-kata

pujian kepada Allah. la juga mempunyai kolofon pada permulaan teks
bagi menerangkan pengarang manuskrip, tarikh dn tempat dikarang
dan sebagainya.

Selain itu, pengarang manuskrip menggunakan perkataan bahasa
asing iaitu bahasa Arab. Contohnya dalam manuskrip Hikayat Mi ‘raj

Nabi, pengarang menggunakan perkataan‘ - Yyang bermaksud

orang yang melakukan maksiat. la juga terpengaruh dengan bahasa
kesusasteraan Melayu Lama seperti perkataan “tatkala”, “tuan
hamba”, “demikianlah bunyinya” dan sebagainya.

Dari segi tulisannya pula, terdapat juga perkataan yang susah untuk
difahami. Contohnya dalam Hikayat Bulan Berbelah, perkataan ibu

bapamu ditulis (s+L 1), hulubalang (xk), segala (), kerana (o ")

dan sebagainya.
Pengarang turut menggunakan bentuk dialog dalam karangannya.
Contohnya pada halaman pertama dan kedua manuskrip Hikayat Nabi
Bercukur:
“Maka ia pun bertanya kepada Abu Bakar Siddig R.A
bertanya Apalah kiranya peri kemuliaan mukjizat Nabi
Allah bercukur itu...” Maka ujar Abu Bakar Siddiq R.A
demikian bunyinya Hai Mukmin yang percaya akan Allah

Ta’ala jika tuan hamba hendak mendengar peri ia
kemuliaan mukjizat Nabi Allah bercukur itu...”

Pengarang manuskrip juga telah menggunakan tulisan jawi lama yang
sukar difahami. Contohnya dalam Hikayat Mi‘raj Nabi, perkataan

“manusia” ditulis dengan “L.,” dan perkataan “itu pun” ditulis

dengan “o .

10.

11.

12.

Penulis juga mendapati pengarang manuskrip telah memasukkan
kelebihan bagi sesiapa yang membaca atau menyimpan hikayat
tersebut, contohnya Hikayat Nabi Bercukur, diterangkan Allah akan
menurunkan rahmat ke dalam rumah orang yang menyimpan hikayat
tersebut, dimurahkan rezeki, terpelihara daripada sebarang bencana,
segala urusan dipermudahkan dan jika berperang mereka akan
memperoleh kemenangan. la bertujuan untuk memberi galakan
kepada pembaca untuk membaca hikayat tersebut.

Ketiga-tiga hikayat tersebut tidak dapat lari daripada unsur-unsur
Isra’iliyyat sepertimana yang terdapat dalam Kkitab-kitab tafsir
mahupun hadith. Namun, unsur-unsur Isra‘fliyyat yang bertentangan
dengan syariat adalah lebih dominan berbanding dengan unsur yang
bertepatan dengan syariat.

Penulis juga mendapati ketiga-tiga manuskrip ini mempunyai ciri-ciri
matan hadith atau riwayat yang sudah jelas mempunyai unsur-unsur
Isra’iliyyat. Contohnya dapat dilihat pada Hikayat Mi‘raj Nabi
berkaitan gambaran burag. Penulis hanya menjumpai riwayat-riwayat
yang lemah dan mawdi® mengenai gambaran burag di mana
gambaran tersebut hampir menyamai dengan gambaran yang terdapat
dalam hikayat ini.

Hal ini terjadi disebabkan terdapatnya pengurangan atau penambahan
cerita mengikut kehendak pengarang untuk menyedapkan cerita
tersebut. Tambahan pula masyarakat Melayu terdahulu memang

sukakan cerita-cerita pelik, ajaib dan menghiburkan.

13. Selain itu ia disebabkan penyalin manuskrip hanya menterjemah teks
tersebut ke dalam bahasa Melayu semata-mata tanpa menyemak
keabsahan atau keautoritiannya sama ada ia bertepatan dengan agama

ataupun tidak.

52 CADANGAN

Setelah rumusan dibuat oleh penulis mengenai keseluruhan bab ini, maka
penulis ingin mengemukakan beberapa cadangan mengenai kajian ini agar ia dapat
memberi implikasi kepada penerusan bagi kajian-kajian yang akan dibuat pada masa

akan datang. Antara cadangan-cadangan tersebut ialah:

1. Setelah penulis membuat kajian ini, banyak perkara lain lagi yang boleh
disentuh tentang lIsrailiyyat terutamanya dalam manuskrip Melayu. Ini
kerana kebiasaannya Isra iliyyat hanya banyak disentuh di dalam tafsir al-
Qur’an dan al-Hadith sahaja dan banyak persamaan dari segi Isra iliyyat.
Namun di dalam manuskrip Melayu ini banyak kelainannya yang kita
dapati unsur-unsur Isra iliyyat yang timbul.

2. Penulis mencadangkan pihak yang berkenaan seperti Pusat Manuskrip

Melayu, Perpustakaan Negara Malaysia mengumpulkan lebih banyak lagi

manuskrip yang belum ditemui supaya ianya dapat dikaji oleh generasi
akan datang.

. Dalam kajian ini penulis menghadapi kesukaran dalam mendapatkan
maklumat mengenai nama pengarang, tempat dikarang dan sebagainya.
Oleh itu, penulis mencadangkan supaya pihak yang berkenaan
menubuhkan unit jawatankuasa akademik supaya maklumat berkaitan
teks manuskrip dapat diketahui dengan mudah.

. Penulis juga menyarankan kepada penyelidik terutamanya penyelidik
dalam bidang agama supaya mengkaji manuskrip Melayu Lama supaya
keautoritiannya dalam aspek agama dapat dipelihara. Ini disebabkan
terdapat banyak lagi manuskrip Melayu yang masih belum dikaji oleh
penyelidik.

. Usaha menterjemah dan mentakgig kitab-kitab turath juga perlu
diperbanyakkan lagi kajiannya bagi membongkar hadith-hadith mawdii ,
da if dan unsur-unsur Isra’iliyyat yang terdapat di dalamnya.

. Selain itu, pihak kerajaan juga perlu menyediakan ruang dan kemudahan
yang secukupnya kepada pengkaji yang ingin mengkaji teks manuskrip

Melayu.

7. Setiap pelajar terutamanya pelajar dalam bidang agama mestilah sentiasa
peka terhadap isu-isu yang berkaitan Isra’iliyyat dan seharusnya
mendedahkan perkara ini kepada masyarakat.

8. Kaedah-kaedah ahli tafsir dan metodologi mereka juga perlu
diketengahkan kepada orang ramai agar dapat diketahui, difahami serta

dihayati bagi mencapai kejayaan dan kebahagiaan di dunia dan di akhirat.

5.3 PENUTUP

Kajian ini menunjukkan “Isra’iliyyat Dalam Manuskrip Melayu: Kajian
Terhadap Hikayat Mukjizat Nabi” yang terdiri daripada Hikayat Bulan Berbelah,
Hikayat Nabi Bercukur dan Hikayat Mi ‘raj Nabi. Ketiga-tiga manuskrip hikayat ini
dicipta bertujuan untuk menyebarkan Islam mengikut suasana dan tempat tertentu
untuk dibacakan kepada masyarakat terutamanya ketika umat Islam menyambut
upacara keagamaan seperti Mawlid al-Raszl. Di samping itu, ia bertujuan untuk
membuktikan kebenaran kerasulan utusan Allah bagi melemahkan musuh Islam serta
untuk mengagungkan Nabi Muhammad S.A.W sebagai Nabi yang terakhir. Namun,
penulis mendapati bahawa ketiga-tiga hikayat tersebut tidak dapat lari daripada
unsur-unsur Isra ‘ifliyyat sepertimana yang terdapat dalam kitab-kitab tafsir mahupun
hadith. Penulis mendapati unsur-unsur Isra zliyyat yang bertentangan dengan syariat
adalah lebih dominan berbanding dengan unsur yang bertepatan dengan syariat.
Justeru itu, penulis mencadangkan kepada pengkaji-pengkaji akan datang supaya

mengkaji lebih banyak lagi unsur-unsur Isra ‘fliyyat dalam manuskrip Melayu.

